
 Құрметті соғыс және тыл ардагерлері!
 Қымбатты  жерлестер!
 Сіздерді Ұлы Жеңістің 72 жылдығымен шын 
жүректен құттықтаймын!
 Ұлы Отан  соғысындағы Жеңіс - қай кезде де 
салтанатты, әрі тебірентерлік  жағдайда аталып өтілетін 
жалпыхалықтық  мереке.
 Ұлы Жеңіс халқымыздың биік рухы мен қайтпас 
қайсарлығының, Сіздердің өшпес өнегелеріңіздің символы 
іспеттес, сондықтан да ерліктеріңізге бас иеміз!
 Кешегі  кескілескен  ұрыс даласында кеуделеріңізді 
оққа төсеп, жанкештілікпен шайқасып, елжандылықтың 
ерен үлгісін көрсеттіңіздер. Отан алдындағы перзенттік 
парызға деген идеалдықтарыңыздың  кейінгі ұрпақ үшін 
ғибраты мол.   

Кез келді жыр жазуға соғыс жайлы,
Атамыз көріп келген Жеңіс жайлы.
Фашистің құзғындарын жою үшін,
Біріктірген халқымды тірлік жайлы.

 Бұл Жеңіс келді демен  оңайлықпен,
 Талай адам қыршындай қанын төккен.
 Жауына Мәскеуде соққы беріп,
 Сол күндерде Жеңіске үміт біткен.

Бұл Жеңіске аямай мал мен жанын,
Барлық елдің ерлері төкті қанын.
Қан майданда ерлері қан төккенде,
Еңбек еттің тер төгіп қалғандарың.

 Осылай жақындатқан Жеңісті ел,
 Босатып жау қолынан алынған жер.
 Берлинге Рақымжан – ер ту тіккенде,
 Қуанып, шаттықпенен той қылған ел.

Осылай Жеңіске жеткен Кеңес елі,
Жетпіс екі жыл өтті міне содан бері
Атамыздың қан төккен Жеңісі деп,
Той – шеру жасайды ғой, Қазақ елі.

                        Б. ТЛЕУХАН.

 Ұлы   Жеңістің   мерекесі  биыл  72-ші рет  тойла-
нып отыр. Бір кезде Кеңестер Одағының құрамында болған 
Қазақстанның халқы да неміс-фашист басқыншыларына 
қарсы жан аямай соғысып, ерліктің тамаша үлгілерін 
көрсеткені белгілі. Кең-байтақ Қазақстан Республикасын 
мекендейтін отбасылардың ішінде шаңырағы шайқалмаған 
бірде-бір түтін жоқ шығар. Осының өзі Қазақстан халқының 
Ұлы Жеңіске теңдесі жоқ үлес қосқанының жарқын дәлелі.  
Сондықтан бұл мереке Қазақстан халқының да үлкен тойы.
 «Күркіреп  күндей өтті ғой соғыс» -деп Қасым Аман-
жолов жырлағандай жер әлемді дүр сілкінткен соғыс өртінің  
Жеңіспен тұншықтырылғанына да 72 жыл толды. Бұл соғыста 
қазақ халқының 400 мыңға жуық адамы құрбандыққа түсті. 
Аталарымыз бен әкелеріміз осынау  қан майданда өздерінің 

МЫЊ  ТАЃЗЫМ  САЃАН, ¦ЛЫ  ЖЕЊІС!

ЕШКIМ ДЕ, ЕШТЕЊЕ ДЕ 
¦МЫТЫЛМАЙДЫ

Панфилов   ауданының   әкімі   Бердәулет  АБДУЛДАЕВТЫҢ 
Жеңіс   күнімен  құттықтауы

ЖЫР -  ШАШУ

ШАТТЫЌ   ШУАЃЫ 

К‰ркіреп   к‰ндей  µтті  ѓой  соѓыс...
жанкештілік қаһармандығымен   басқа  еуропалық   ұлттар   алдын-
да өжеттілігімен , қайсарлығымен танылды. Соғыстағы Жеңіс бүгінгі 
ұрпақтар үшін оңай болып көрінуі мүмкін. Бірақ ол оңайға соққан 
жоқ. Миллиондаған адамдардың қаны төгілді. Миллиондаған 
боздақтар осы Жеңістің жолында жанын құрбан етті. Жеңістегі      
басты  жетістік - сол кешегі ортақ Отанымыз болған Кеңес елінің 
бүкіл халықтарының ынтымағы , олардың достық, бауырластығы , 
әрбір жеке азаматтың Отанға деген  патриоттық  сезімі еді. Жеңіс 
бізге өте қымбатқа түсті. Қуанышы да, қайғысы да бар дейтініміз 
содан. 
   Бүгін - Жеңіс күні . Бұл бейбітшілікті сүйетін адамзат 
үшін ең қадірлі мереке екені анық. Сол себепті де арамыздағы 
ардагерлерді ардақтау - үлкеннің де,  кішінің де парызы.

Бағдат   АЙТМҰҚАЕВА.

ОЙ
МАҚТАЙ  ОЙ 

 Жеңіс жолында миллиондаған адам   жанын   
құрбан   етті. Жауынгерлер от пен оқтың арасында  туған   
жердің  бір   түйір  топырағы  үшін , бір сүйем жері үшін   
қасық  қаны  қалғанша  күресті. Олардың  рухына  бүгін  
адамзат  баласы  тағзым  етеді.
 Ұлы  Отан   соғысын   батырлықтың,  төзімділіктің, 
Отанға деген сүйіспеншіліктің шынайы үлгісі ретінде 
еске алуға тиіспіз. Сіздердің қайсарлықтарыңыздың 
арқасында қол жеткізген бұл Ұлы Жеңіс – бүгінгі күні бізді 
жаңа биіктерге жетелейді, рухымызды жігерлендіреді, 
қиыншылықпен күресте қуат беріп, алға ұмтылдырады. 
  Құрметті  ардагерлер!
 Сіздерге зор денсаулық, ашық аспан, бақытты да 
берекелі ғұмыр тілеймін.
 Жеңіс күні құтты болсын! 

Ерлік  өнегелері  тарихты  
нұрландыра түседі... Бұлар адам-
ды алға жетелейтін жарығы мол 

шамшырақтардың  бірі. 
                             В.ГЮГО.


